	ՀԻՄՆԱՎՈՐՈՒՄ

<<Հայաստանի Հանրապետության կառավարության մի շարք որոշումներում փոփոխություններ և լրացում կատարելու ու Հայաստանի Հանրապետության կառավարության 2006 թվականի հունվարի 26-ի N57-Ն որոշումն ուժը կորցրած ճանաչելու մասին>> Հայաստանի Հանրապետության կառավարության որոշման նախագծի

	1.
	Անհրաժեշտությունը

	
	2012 թվականի հունվարի 7-ին ուժի մեջ է մտել «Հայաստանի փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-305-Ն օրենքը (այսուհետ` Օրենք): Օրենքի ընդունման հիմնական նպատակն է եղել  հստակեցնել Նախարարության և Փրկարար ծառայության գործառույթներն ու խնդիրները, կառուցվածքը փոփոխությունների միջոցով դարձնել խնդիրներին  առավել համապատասխանող, միմյանց կրկնող ստորաբաժանումները միավորել, առավել արդյունավետ օգտագործել Նախարարության համակարգի ռեսուրսները, հնարավորինս կենտրոնացնել, պարզեցնել եւ հստակեցնել ֆինանսական ու նյութատեխնիկական միջոցների ստացումը, բաշխումը, նվազեցնել ծախսը, տնտեսված գումարներն ուղղելով Նախարարության խնդիրների իրականացմանը, Փրկարար ծառայությունն, առանձնացված ստորաբաժանման կարգավիճակով, ընգրկել Նախարարության կառուցվածքում: 

Օրենքի 75-րդ հոդվածը լրացվել է հետևյալ բովանդակությամբ 3-10-րդ մասերով.

«3. Հանրապետական գործադիր մարմնի համակարգում գործում է ՀՀ օրենսդրությամբ սահմանված կարգով լիցենզավորված բժշկական հաստատություն` փրկարարական ծառայության ծառայողների և նրանց ընտանիքների անդամների (այդ թվում` կենսաթոշակառուների ու նրանց ընտանիքների անդամների) բուժսպասարկումը և բուժումը կատարելու նպատակով:

4. Հանրապետական գործադիր մարմնի բժշկական հաստատությունը արտակարգ իրավիճակների և ռազմական դրության (պատերազմի) ժամանակ գործում է աղետների բժշկության համակարգում ու իրականացնում է տուժած բնակչության բուժսպասարկում:

5. Հանրապետական գործադիր մարմնի բժշկական հաստատությունից կարող են օգտվել այլ մարմինների ծառայողները և քաղաքացիները: Այդ մարմինների ցանկը և հանրապետական գործադիր մարմնի բժշկական հաստատությունից օգտվելու կարգը սահմանում է ՀՀ կառավարությունը:

6. Հանրապետական գործադիր մարմնի բժշկական հաստատությունում փրկարարական ծառայությունն իրականացվում է սույն օրենքով սահմանված կարգով:

7. Հանրապետական գործադիր մարմնի բժշկական հաստատության գործունեության և ֆինանսավորման կարգը սահմանում է ՀՀ կառավարությունը:

8. Հանրապետական գործադիր մարմնի բժշկական հաստատության փրկարարական ծառայության պաշտոնների համապատասխանությունը սույն օրենքի 13-րդ հոդվածով սահմանված պաշտոնների խմբերին սահմանում է ՀՀ կառավարությունը, իսկ փրկարարական ծառայության պաշտոններում նշանակումները կատարվում, և կոչումները շնորհվում են սույն օրենքով սահմանված կարգով:

9. Հանրապետական գործադիր մարմնի ղեկավարի հրամանով ձևավորվում է հանրապետական գործադիր մարմնի բժշկական հանձնաժողով, և սահմանվում են այդ հանձնաժողովի գործունեության կարգը, պայմանները և լիազորությունները:

10. Սույն հոդվածով նախատեսված բժշկական հաստատությունը ստեղծվում է օրենքով չարգելված միջոցների հաշվին:»:


	2.
	Ընթացիկ իրավիճակը և խնդիրները

	
	 ՀՀ վարչապետի 22.02.2012թ. N153-Ա որոշմամբ հաստատվել է ՀՕ-305-Ն օրենքի կիրարկումն ապահովող միջոցառումների ցանկը, որի համաձայն ՀՀ կառավարության քննարկմանը պետք է ներկայացվի`

- <<ՀՀ կառավարության 2009 թվականի ապրիլի 23-ի N584-Ն և ՀՀ կառավարության 2006 թվականի հունվարի 26-ի N57-Ն որոշումներում փոփոխություններ և լրացումներ կատարելու մասին>> ՀՀ կառավարության որոշման նախագիծը (ցանկի 15-րդ կետ).

-<<Փրկարարական ծառայողներին և նրանց ընտանիքի անդամներին անվճար բժշկական օգնության ցուցաբերման կարգն ու պայմանները սահմանելու մասին>> ՀՀ կառավարության որոշման նախագիծը (ցանկի 16-րդ կետ).

-<<ՀՀ արտակարգ իրավիճակների նախարարության բժշկական հաստատության գործունեության և ֆինանսավորման կարգը սահմանելու մասին>> ՀՀ կառավարության որոշման նախագիծը (ցանկի 17-րդ կետ):

Նշված որոշումներով պետք է ապահովվի բուժհաստատության կազմավորումը և գործունեությունը:

	3.
	Բնագավառում իրականացվող քաղաքականությունը

	
	Իրականացվում է ՀՀ կառավարության որոշումները <<Փրկարար ծառայության մասին>> ՀՀ օրենքին համապատասխանեցման քաղաքականություն:

	4.
	Կարգավորման նպատակը  և բնույթը

	
	    ՀՀ վարչապետի 22.02.2012թ. N153-Ն որոշմամբ հաստատված ՀՕ-305-Ն օրենքի կիրարկումն ապահովող միջոցառումների ցանկի 15-րդ կետով նախատեսված է ներկայացնել <<ՀՀ կառավարության 2009 թվականի ապրիլի 23-ի N584-Ն և ՀՀ կառավարության 2006 թվականի հունվարի 26-ի N57-Ն որոշումներում փոփոխու-թյուններ և լրացումներ կատարելու մասին>> ՀՀ կառավարության որոշման նախագիծ:

Սակայն անհրաժեշտություն է առաջացել փոփոխություն կատարել նաև ՀՀ կառավարության 2012 թվականի մարտի 1-ի <<ՀՀ ԱԻՆ փրկարար ծառայության, այդ թվում՝ փրկարարական ծառայության հաստիքների թիվը սահմանելու և ՀՀ կառավարության 2005 թվականի դեկտեմբերի 29-ի N2318-Ն որոշումն ուժը կորցրած ճանաչելու մասին>> N277-Ն որոշման մեջ, ՀՀ ԱԻՆ աշխատակազմի արտակարգ իրավիճակների քաղաքականության ծրագրերի վարչության աղետների բժշկության բաժինը և ՀՀ ԱԻՆ ՓԾ բժշկական ապահովման վարչության հոգեբանական ապահովման բաժինը միաձուլման ձևով վերակազմակերպել ՀՀ ԱԻՆ ՓԾ բժշկական ապահովման վարչության աղետների բժշկության բաժնի, կարգավորել որոշակի հարաբերություններ, այսպես`

1. անհրաժեշտ է ՀՀ ԱԻՆ և ՀՀ ԱԻՆ փրկարար ծառայության բուժօգնության և բուժսպասարկման գործառույթներ իրականացնող բոլոր ստորաբաժանումներն ու հաստիքները միավորվել` ներառելով ՀՀ ԱԻՆ աշխատակազմի փրկարար ծառայության բժշկական ապահովման վարչության և <<Աղետների բժշկության տարածաշրջանային կենտրոն>> պետական ոչ առևտրային կազմակերպության կազմում, ուստի` 

1) ՀՀ ԱԻՆ աշխատակազմի արտակարգ իրավիճակների քաղաքականության ծրագրերի վարչության աղետների բժշկության բաժինը և ՀՀ ԱԻՆ ՓԾ բժշկական ապահովման վարչության հոգեբանական ապահովման բաժինը միաձուլման ձևով վերակազմակերպվում են ՀՀ ԱԻՆ ՓԾ բժշկական ապահովման վարչության աղետների բժշկության բաժնի, որը գործելու է ներկայիս Հոգեբանական ապահովման բաժնին հատկացված 4 հաստիքներով
2) Հոգեբանական, վիրաբուժական և այլ ուղղություններով գործունեությունն ապահովելու նպատակով ՀՀ ԱԻՆ աշխատակազմի արտակարգ իրավիճակների քաղաքականության ծրագրերի վարչության աղետների բժշկության բաժնի կրճատվող թվով 5 հաստիքների պահպանման համար ՀՀ ԱԻՆ-ը հատկացված միջոցները հատկացվում են Աղետների բժշկության տարածաշրջանային կենտրոնին.

3) ՀՀ ԱԻՆ ճգնաժամային կառավարման պետական ակադեմիային բուժ. ուղղությամբ հատկացված է փրկարարական ծառայության 2 հաստիք` առաջին բուժօգնության ցիկլի պետ-1 և դասախոս-1: Այս երկու հաստիքները վերահատկացվում են Աղետների բժշկության տարածաշրջանային կենտրոնին.

4) ՀՀ ԱԻՆ ՓԾ հատուկ փրկարարական ջոկատին բուժ. ուղղությամբ հատկացված է փրկարարական ծառայության 13 հաստիք` ավագ հրահանգիչ` բժիշկ-1, պարամեդիկ-8 և ՀՀ ԱԻՆ ՓԾ ՕԿՎ ՃԿԿ արտակարգ իրավիճակների արձագանքման բաժնին` վարորդ-փրկարար` 4: Այս 13 հաստիքները վերահատկացվում են Աղետների բժշկության տարածաշրջանային կենտրոնին.

2. ՀՀ ԱԻՆ համակարգում բուժհաստատության բացակայությամբ  պայմանավորված` ստորաբաժանումներին է հանձնվել տարատեսակ առաջին բուժօգնության և բժշկական  համապատասխան գույք: Անհրաժեշտ է կարգավորել նաև այդ ուղղությունը, գույքը հավաքագրել և կարգավորել Աղետների բժշկության տարածաշրջանային կենտրոնին սեփականության իրավունքով հանձնելու և (կամ) անհատույց օգտագործման իրավունքով ամրացնելու հետ կապված հարցերը.
3. ուժը կորցրած է ճանաչվում փրկարարական ծառայողների ՀՀ ՊՆ և այլ մարմինների բուժհաստատություներում բուժման, փորձաքննության հարցերը կարգավորող ՀՀ կառավարության 2006 թվականի հունվարի 26-ի <<Հայաստանի փրկարար ծառայության փրկարարական ծառայողներին առողջական եզրակացություն տալու իրավասություն վերապահելու մասին>> N57-Ն որոշումը: Անհրաժեշտ է ապահովել և կարգավորել ՀՀ ԱԻՆ բժշկական հանձնաժողովներ ստեղծման և գործունեության հետ կապված հարաբերությունները:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ արտակարգ իրավիճակների նախարարության կողմից, մշակման գործընթացում այլ ինստիտուտները և անձինք չեն ներգրավվել:

	6.
	Ակնկալվող արդյունքը

	
	Նախագծի ընդունման արդյունքում`

1. կապահովվի առանց ՀՀ պետական բյուջեի միջոցների հատկացումների 2012 թվականին ստեղծված ՀՀ ԱԻՆ պոլիկլինիկայի գործունեությունը և զարգացումը.

2. կբացառվեն միմյանց կրկնող ստորաբաժանումները և  գործառույթները, կապահովվի ՀՀ ԱԻՆ բուժհաստատության գործունեությունն ու  2012 թվականի հունվարի 7-ին ուժի մեջ մտած «Հայաստանի փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի 2011 թվականի դեկտեմբերի 8-ի ՀՕ-305-Ն օրենքի կիրարկումը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունմամբ այլ իրավական ակտեր ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը – համապատասխանում է ստանձնած պարտավորություններին

	ՏԵՂԵԿԱՆՔ

Հասարակության մասնակցության մասին

	
	Նախագիծը հասարակության քննարկմանը դրված չի եղել:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

